
GOUVÈNÈ CUOMO AP KONTINYE TRAVAY POU DIMINYE KORIPSYON PIBLIK AK POU REFÒME 

PWOSESIS ELEKTORAL AK PWOPOZISYON NOUVO REFÒM LI FÈ POU RANFÒSE DEMOKRASI ETA A  

 

Pwopozisyon Senplifye Modèl Bilten Vòt; Pèmèt Jèn Sèz ak Disetan pre anrejistre pou vote; Diminye 

Kantite Siyati sou yon Bilten Vòt 

 

Gouvènè Andrew M. Cuomo jodi a te bay presizyon sou pwopozisyon resan pou diminye koripsyon piblik 

epi ranfòse demokrasi eta a ak piblikasyon nouvo pwopozisyon ak refòm pou ogmante patisipasyon 

elektè epi rann li pi fasil pou nouvo kandida ak lide tou nèf ale poze kandidati yo nan eleksyon pou Eta 

New York.  

 

Refòm Gouvènè a pwopoze yo gen ladan yo senplifikasyon bilten an, pèmisyon pou jèn sèz ak disetan 

pre anrejistre pou vote, ogmantasyon aksè nan in yo pou kandida, epi pi gwo fleksibilite pou bilten 

afidavit ka konte.  

 

Anons jodi a chita sou refòm pwopoze yo nan sesyon sa. Nan prezantasyon Sitiyasyon Eta li a, Gouvènè a 

anonse gwo sipò li pou vòt alavans ak lòt refòm nan sistèm eleksyon nou an. Gen plizyè semèn ki pase 

depi Gouvènè a te pwopoze pou bay pwokirè pi bon zouti pou fè pouswit ak sanksyon penal pi di pou 

sila yo ki komèt krim koripsyon gouvenmantal. Apre sa Gouvènè a te pwopoze anpil nouvo refòm pou 

konstate pi byen vyolasyon Lwa Elektoral la ak pou anpeche moun achte vòt.  

 

“Pandan twòp ane, Eta New York te rete ap trennen dèyè lot eta epi li te nan Epòk Fè Nwa nan zafè 

pwosesis nou an pou eleksyon kandida pou pòs piblik,” te deklare Gouvènè Cuomo. “Pandan jou ki sot 

pase yo nou te franchi etap enpòtan pou restore konfyans piblik la nan gouvenman ak pou refòme 

sistèm eleksyon ansyen nou an pou bay elektè nan New York yon vwa pi fò ak pi klè pou yo chwazi 

reprezantan yo. Jodi a n ap chita travay resan nou yo ak anons refòm plen ak bon sans nan pwosesis 

elektoral nou an ki pral ogmante anrejistreman ak patisipasyon elektoral, epi ranfòse demokrasi eta nou 

an pou moun New York ka patisipe pi byen nan gouvenman eta nou an.” 

Dick Dadey, Direktè Egzekitif Citizens Union, te di konsa, “Skandal koripsyon yo te souliyen bezwen 

elemantè ki genyen pou otorite eli nou yo gen plis obligasyon pou yo rann kont nan gouvenman eta a. 

Finalman se elektè nan bwat in lan ki bay pi bon fòm obligasyon pou rann kont lan. Pwoposizyon 

gouvènè a jodi a bay elektè yo plis posiblite  pou garanti onète gouvenman kap rann kont, lè li fè 

Nouyòkè vote pi fasilman, anrejistre pi fasilman grasa pre anrejistreman jèn 16 ak 17 tan, lè li leve 

restriksyon sou kontaj bilten afidavi epi lè li  pwolonje dat limit anrejistreman.” 

 

Sally Robinson, Prezidan League of Women Voters of New York State, te di konsa, “League la resevwa 

pwopozisyon chanjman sa yo nan lwa elektoral la kòm etap enpòtan kap pèmèt Nouyòkè egzèse dwa 

vòt plennman. Pou fiti obligasyon gouvenman genyen pou l rann kont nan eta sa, li enpòtan pou nou 

ogmante fasilite pou moun vote epi ogmante konsa tou patisipasyon elektè nan New York. Se kounye a 

etap sa yo pi nesesè ankò nan yon epòk kote piblik la prèske pa fè otorite yo konfyans. Refòm sa yo, ak 

tou refòm finans konplè, pral ede retounen gouvenman eta a nan men sitwayen li yo.” 

 

Lawrence Norden, Direktè Adjwen, Democracy Program nan Brennan Center for Justice, te di konsa, 

“Apre Ouragan Sandy finn frape elektè ak anplwaye biwo vòt nan mwa novanm pase a, nou tout rekonèt 

chanjman nan sistèm eleksyon nou an vital. Rann vòt la pi aksesib, bilten pi fasil pou konprann, ak pre 

anrejistreman jèn 16 ak 17 tan pral bay plis Nouyòkè plis opòtinite pou fè tande vwa yo nan bwat in lan. 

Pwopozisyon gouvenman yo se yon bèl kòmansman, epi nap tann pou n travay ak li ak lejislati a pou 

ranfòse demokrasi nou an pi plis.” 

 

Pre-Anregistreman Jèn Sèz ak Disetan 

 

Aktyèlman, New York klase 47yèm nan peyi a nan pou  anrejistreman elektè, ak mwens pase 64% 

rezidan kalifye ki anrejistre pou vote, epi anrejistreman elektè pami jèn moun pi ba lontan pase lot 

gwoup laj. Nan kad pwopozisyon Gouvènè a jodi a, jèn sèz ak disetan pral otorize pou “pre-anrejistre” 

pou vote nan lekòl ak DMV yo. Lè jen sa yo ki pre anrejistre gen 18 tan, enfòmasyon yo te bay yo pral 

verifye, epi y ap otomatikman anrejistre pou yo vote. 

  

Plizyè eta, san bliye California ak Maryland, gen pre anrejistreman, epi pwopozisyon ki gen bon sans sa 

pral pèmèt jèn moun angaje yo nan pwosesis elektoral la pi bonè epi pran abitid vote. Sa pral pèmèt tou 

anrejistreman elektè yo fèt nan oto ekòl ak lekòl segondè kote fiti elektè yo pase tan yo.  

 

Amelyorasyon Aksè pou Moun Vote pou ka Ede Pote Lide tou Nèf ak Talan nan Biwo Eli yo. 

 

Lwa aktyèl Eta New York genyen yon seri egzijans ki twò lou parapò ak kantite siyati yon kandida oblije 

ranmase - sa yo rele “fè petisyon”— pou parèt sou yon bilten. Egzijans sa yo anpil fwa  benefisye moun 

ki nan pozisyon pou fè sa, paske moun ki nan pozisyon sa yo genyen mwayen ak  resous pou ranmase 

siyati epi yo konnen regleman byen. Anplis, anpil fwa nouvo talan dekouraje pou yo ta eseye poze 

kandidati yo akòz tan ak lajan sa mande pou ranmase kantite siyati obligatwa yo epi akòz menas batay 

san fen nan tribinal pou kesyon aksè pou vote.  

Pwopozisyon Gouvènè a pral diminye kantite siyati ki obligatwa ki pou parèt sou bilten yo pou tout biwo 

eta a ka fè egzijans sa yo koresponn ak egzijans pwopòsyonèl pou biwo manm Kongrè yo. Paregzanp, 

aktyèl lwa eta a mande pou tout eleksyon pou sena eta a, yon kandida dwe ranmase siyati nan men senk 

pousan elektè ki anrejistre nan yon pati done nan distri sena sa oubyen 1000 siyati, kèlkeswa sak pi ba a. 

Reyalite a, sa vle di kandida dwe ranmase yon minimòm 1000 siyati – ak plis ankò pase sa pou fè fas ak 

pwoblèm lòt kandida ap ba li nan tribinal. Dapre pwopozisyon Gouvènè a, kantite a pral diminye nan pa 

plis pase 550 signatures. Rediksyon menm jan pral fèt pou lòt biwo eta a. Diminisyon egzijans sa pral 

diminye obstak pou rantre nan biwo piblik, epi bay Nouyòkè pi gwo chwa Jou Eleksyon an.  

 

Gouvènè a pwopoze tou pou yo retire egzijans yo fè yon siyatè  petisyon andeyò Vil New York pou l  ajoute 

non vil li ak siyati a.  Dapre pwopozisyon Gouvènè a tou siyatè pral bezwen sèlman ajoute konte rezidan yo 

anplis adrès kay yo. Se aktyèlman egzijans lan anndan Vil New York, ki pral etann nan tout eta a. 

 

Senplifikasyon Bilten Vòt 

 

Bilten vòt Eta New York twò konplike epi difisil pou konprann, sa ki mete konfizyon pou elektè a  epi 

kreye liy byen long Jou Eleksyon an. . Pwopozisyon Gouvènè a, ki anplwaye meyè pratik nan konsepsyon 

bilten, pral asire bilten ki itilize nan eleksyon yo senp epi fasil pou konprann.  

 

Dapre pwopozisyon an, konsèy elektoral eta a pral oblije distribiye yon modèl standadize nan konte yo 

anvan yon eleksyon nan tout eta a.  Apa lòt chanjman, bilten an ap:  

• Afiche non kandida yo nan yon tèks klè, lizib ki itilize lèt majiskil nan kòmansman mo yo, sa ki 

pi lizib pase metòd tout “lèt yo majiskil” aktyèl la. 

• Diminye charabya sou kote non kandida (tankou eliminasyon  plizyè senbòl stati yo egzije), 

ogmantasyon kalifikasyon pou elektè epi diminisyon chans pou gen erè skanè; epitou 

• Pozisyone oval pou ranpli a dirèkteman sou kote non kandida sou bò goch, sa kap diminye pou 

bokou dout ak konfizyon.   

Nouvo bilten an pral oblije genyen enstriksyon ki klè, pi kout pou elektè yo. Anplis, nan konte kote bilten 

yo oblije nan lòt lang apa angle, bilten pral sèlman otorize pou gen de lang, epi anplwaye biwo vòt la 

dwe gen fòmasyon pou garanti chak elektè resevwa yon bilten nan bon lang lan. Refòm sa pral pèmèt lèt 

yo gen pi gwo dimansyon sou bilten sa yo pou fè l pi fasil pou granmoun ak lòt elektè vote, epi pou 

diminye tan datant ak liy long Jou Eleksyon an.  

 

Modènizasyon Pwosesis Bilten Afidavit pou l ka pi Fasil pou Elektè 

 

Dapre lwa aktyèl New York, si elektè ale nan yon biwo vòt epi non li pa sou lis elektè an, nan kèk ka, 

elektè a ka vote ak yon bilten afidavit. Pou bilten affidavit sa konte, sepandan, yon elektè fèt pou li nan 

sikonskripsyon elektoral korèk la.   

Dapre pwopozisyon Gouvènè a, yon elektè ki depoze yon bilten afidavit jou eleksyon an dwe gen vòt li 

yo konte pou biwo yo kalifye pou vote a si yo vote nan konte korèk la, menm si li pa nan bon 

sikonskripsyon elektoral la. Pwopozisyon sa pral garanti plis Nouyòkè gen vòt yo konte epi gen plis moun 

ki patisipe nan pwosesis elektoral la. Anmenmtan, refòm sa pral garanti okenn elektè pa otorize vote 

pou biwo yo pa kalifye pou vote.  

 

Peryòd Anrejistreman Elektè Pwolonje pou Ogmante Patisipasyon Elektoral  

 

Nan lane 2012, New York te klase 44yèm nan nasyon an pou patisipasyon elektè, ak sèlman patisipasyon 

53,6% popilasyon kalifye pou vote a nan biwo vòt yo pandan eleksyon prezidansyèl la. Yon rezon ki 

eksplike rekò katastwofik nan patisipasyon elektè sa se yon pakèt obstak lwa Eta New York gen ladan l 

nan patisipasyon sa. Paregzanp, lwa aktyèl la fèmen lis anrejistreman elektè vennsenk jou anvan 

eleksyon primè ak jeneral. Kom konsekans, yon elektè ki pa anrejistre ki vin enterese nan yon eleksyon 

depi 24 jou anvan yon eleksyon pa kapab patisipe. Nan kad pwopozisyon Gouvènè a, anrejistreman 

elektè sipoze fèmen sèlman 10 jou anvan Jou Eleksyon an olye 25 jou, sa kap bay elektè yo plis opòtinite 

pou yo anrejistre.   

### 

